
2022-yil uchun Statistika dasturining  

yanvar–dekabr oylarida bajarilishi to‘g‘risida 

MA’LUMOT  

I. Statistika dasturi ijrosi, statistika uslubiyati  

va amaliyotini takomillashtirib borish tadbirlari 

Statistika dasturi O‘zbekiston Respublikasi Vazirlar Mahkamasining  

2022-yil 7-fevraldagi “2022- yil uchun Statistika dasturini tasdiqlash 

to‘g‘risida”gi 61-son qarori bilan tasdiqlangan.  

Dasturga muvofiq 2022- yilning yanvar-dekabr oylarida jami  

 2968 ta statistika ishlari belgilangan muddatlarda va to‘liq hajmda bajarildi, 

shundan 2151 tasi davlat statistika organlari tomonidan, 817 tasi rasmiy 

statistikaning boshqa tayyorlovchilari tomonidan va 445 tasi boshqa vazirlik, 

idora va tashkilotlar tomonidan bajarildi. 

Davlat statistika qo‘mitasi tomonidan, iqtisodiyot sohalari hamda 

tarmoqlari rivojlanishi maqsadli kompleks dasturlari monitoringi uchun doimiy 

ravishda miqdoriy ko‘rsatkichlar shakllantirib borildi, hududlar hamda 

iqtisodiyot tarmoqlari rivojlanishi holatini kompleks tavsiflovchi tahliliy-statistika 

ma’lumotlari har oyda Hukumatga taqdim etib borildi. 

Shuningdek, 2021-yilning yanvar-dekabr davri, 2022-yilning yanvar-

mart, yanvar-iyun va yanvar-sentabr davri uchun O‘zbekiston 

Respublikasining ijtimoiy-iqtisodiy rivojlanishining dastlabki yakunlari bo‘yicha 

statistika ma’lumotlari, “O‘zbekiston Respublikasining ijtimoiy-iqtisodiy holati” 

axborotnomasi (doklad) o‘zbek, rus va ingliz tillarida va “O‘zbekiston 

Respublikasining ijtimoiy-iqtisodiy holati” statistik risolasi  

 belgilangan ro‘yxat asosida O‘zbekiston Respublikasi Prezidenti 

Administratsiyasi, Vazirlar Mahkamasi hamda tegishli vazirlik va idoralarga 

taqdim etildi. 

Statistika dasturiga muvofiq bajarilgan ishlar natijalariga ko‘ra 

shakllantirilgan ochiq statistika ma’lumotlari, axborotnomalar, to‘plamlar, 

press-relizlar ko‘rinishida hamda ommaviy axborot vositalari, rasmiy  

veb-saytlar va ijtimoiy tarmoqlar orqali muntazam ravishda milliy va xorijiy 

foydalanuvchilar e’tiboriga yetkazib berildi. 

Xususan, Qo‘mitaning ijtimoiy tarmoqlardagi rasmiy Telegram kanalida 

16459 ta, Facebook sahifasida 16459 ta va Instagram sahifasida  

690 ta yangiliklar e’lon qilindi, infografika roliklari Qo‘mitaning Youtube 

kanalidagi rasmiy sahifasida joylashtirib borildi.  

Shuningdek, 32 ta infografika roliklari hamda statistika faoliyatiga oid 

304 ta lavhalar “O‘zbekiston 24”, “O‘zbekiston”, “O‘zreport” telekanallarida 

doimiy tarzda efirga uzatilib kelinmoqda. 

Davlat statistika qo‘mitasi rasmiy veb-saytining “Rasmiy statistika” 

bo‘limida makroiqtisodiy ko‘rsatkichlar, milliy hisoblar, narx va indekslar, 

sanoat, qishloq xo‘jaligi, aholi turmush darajasi va boshqa qator statistika 

yo‘nalishlari bo‘yicha 400 ta statistika ma’lumotlari to‘plamlari e’lon qilindi. 

“Xalq so‘zi”, “Narodnoye slovo”, “Yangi O‘zbekiston”, “Pravda Vostoka”, 

“Iqtisodiy gazeta”, “Birja”, “Ishonch”, “Oila davrasida” va boshqa nashrlarda 

statistika ko‘rsatkichlari aks etgan 12 dan ortiq materiallar chop etildi. 

Xalqaro statistika amaliyoti tavsiyalarini inobatga olgan holda, statistika 

sohasining turli yo‘nalishlari bo‘yicha 2022-yil yanvar-dekabr oylarida 36 ta 

yangi uslubiy qo‘llanmalar ishlab chiqildi hamda 9 ta uslubiy qo‘llanmalar 

takomillashtirildi. 

Ochiq ma’lumotlar portali faoliyatini takomillashtirish, ma’lumotlar sifatini 

oshirish va ko‘lamini kengaytirish borasida amalga oshirilgan ishlar natijasida, 

portalda e’lon qilinayotgan ma’lumotlar to‘plamlari soni 4 ming 500 dan oshdi. 

Jumladan, Davlat statistika qo‘mitasi tomonidan portalda e’lon qilinayotgan 

statistika ma’lumotlari to‘plamlari soni 2 198 tani tashkil qildi. 

Davlat statistika qo‘mitasi huzuridagi Kadrlar malakasini oshirish  

va statistik tadqiqotlar institutida tizim xodimlarini qayta tayyorlash  

va malakasini oshirish dasturiga asosan 2022- yil yanvar-sentabr oylarida  

11 ta o‘quv kurslarida 1216 nafar xodimlarning malakasi oshirildi. 

Institut tomonidan 2022- yilda amalga oshiriladigan statistik tadqiqotlar 

dasturiga muvofiq 5 ta uslubiy tavsiyalar ishlab chiqildi va amaliyotga joriy 

etish uchun qo‘mitaga taqdim etildi. 

II. O‘zbekiston Respublikasi Prezidentining 2020- yil  

3- avgustdagi “O‘zbekiston Respublikasining milliy statistika tizimini 

yanada takomillashtirish va rivojlantirish chora-tadbirlari to‘g‘risida”gi 

PQ-4796-son qarori doirasida amalga oshirilgan ishlar 

Ushbu qaror bilan tasdiqlangan 2020-2025- yillarda O‘zbekiston 

Respublikasi statistikasini rivojlantirishning milliy strategiyasini amalga 

oshirish bo‘yicha “Yo‘l xaritasi”ning: 

 4-bandi ijrosini ta’minlash yuzasidan, Davlat statistika qo‘mitasining  

2021-yil 17-dekabrdagi 58-son qarori bilan Milliy model umumiy 

tuzilmasidagi bosqich va jarayonlarni tavsiflovchi uslubiy qo‘llanma 

(GSBPM) tasdiqlangan. Mazkur uslubiy qo‘llanma Milliy modelning umumiy 

tuzilmasidagi bosqichlar va jarayonlarni tavsiflaydi hamda milliy statistika 

tizimining bir qismi bo‘lgan, rasmiy statistika sohasidagi statistika 

dasturlariga muvofiq, statistika ma’lumotlarini tayyorlaydigan rasmiy 

statistikani tayyorlovchilar tomonidan qo‘llanilishi uchun mo‘ljallangan bo‘lib 

hozirgi kunda, ushbu uslubiy qo‘llanma Davlat statistika qo‘mitasi 

faoliyatiga joriy etilmoqda; 

“Statistika idoralari faoliyatini boshqarishning universal modeli”ni 

(GAMSO – Generic Activity Model for Statistical Organisations)  joriy etish 

maqsadida, Davlat statistika qo‘mitasining 2022- yil 27- maydagi 38-son 

buyrug‘i bilan “Davlat statistika qo‘mitasi faoliyatining milliy modeli umumiy 

tuzilmasi” tasdiqlandi hamda uni amaliyotga joriy etish belgilandi. Bundan 

tashqari, mazkur modelni amaliyotga joriy etish bo‘yicha ishchi guruh 

tasdiqlandi hamda tegishli chora-tadbirlar belgilandi; 

11-bandi ijrosi yuzasidan Davlat statistika qo‘mitasining 2022- yil  

19-yanvardagi 3-sonli buyrug‘iga asosan aholining statistika bo‘yicha 

savodxonligini oshirishga qaratilgan videomahsulotlarni tayyorlash uchun 

media-markaz tashkil etildi;  

shu bilan birga, Davlat statistika qo‘mitasi rasmiy saytida 

foydalanuvchilarga ma’lumot olishda qulayliklar yaratish maqsadida 

“Foydalanuvchilarga ma’lumotlarni taqdim etish bo‘yicha qo‘llanma” ishlab 

chiqildi va rasmiy saytga joylashtirildi. 

III. O‘zbekiston Respublikasi Prezidentining 2022- yil  
10- noyabrdagi “Hisobot taqdim etish va arxiv hujjatlarini saqlash  
tartib-taomillarini maqbullashtirish chora-tadbirlari to‘g‘risida”gi  
PQ-419-son qarori ijrosi doirasida bekor qilingan 9 ta statistika 
hisobotlaridagi ma’lumotlarni vazirlik va idoralarning ma’muriy ma’lumotlari 
asosida shakllantirilishini ta’minlash maqsadida 14 ta vazirlik va idoralar 
tomonidan taqdim etiladigan ma’muriy ma’lumotlar ro‘yxati, ularni bajarish 
davriyligi hamda muddatlari ko‘rsatilgan holda 2023-yil uchun Statistika 
dasturi loyihasiga kiritildi. 

Bundan tashqari 2023-yil uchun statistika hisoboti shakllarida 
quyidagi o‘zgarishlar amalga oshirildi. 

Jumladan: 
4 ta hisobot shakllarini o‘zaro birlashtirish, ma’muriy ma’lumotlarga 

o‘tkazish va mavsumiyligini hisobga olgan holda bekor qilindi; 
62 ta statistika hisoboti va ilovalaridagi (jamiga nisbatan 55,4%) 

ko‘rsatkichlar sonini 2022- yilga nisbatan jami 3174 taga yoki 17,7%ga 
qisqartirish orqali soddalashtirildi; 

47 ta (jamiga nisbatan 46,9%) hisobot shakllarining topshirish 
muddatlari maqbullashtirildi. 

Natijada, 2023- yil uchun 98 ta (2022- yilda 110 ta) hisobot shakllari 
tasdiqlandi va Adliya vazirligidan davlat ro‘yxatidan o‘tkazildi. 

Qarorga asosan statistika hisobotlarini maqbullashtirish bo‘yicha 
Davlat statistika qo‘mitasi tomonidan 29 ta manfaatdor vazirlik hamda 
idoralarning malakali xodimlaridan tashkil topgan 5 ta idoralararo ishchi 
guruhi tuzildi. 

2022-yilning 5-13 dekabr kunlari Ishchi guruhlarning yig‘ilishlari 
o‘tkazildi va jami 30 ta hisobot shakllari ko‘rib chiqildi, natijada 22 ta 
(73,3%) statistika hisobotlaridagi (1 teatr, 1 konsert, 1 turizm, 1 muzey, 
1 jismoniy tarbiya, 1 sport, 1 umumta’lim, 1 ta’lim(maktabdan tashqari), 
1 o‘rta ta’lim, 1 oliy ta’lim, 1 tib (ayollar), 1 tib (bolalar), 1 tib (oiv), 1 tib 
(vaksinatsiya), 1 tib (infeksiya), 1 tib (reabilitatsiya), 1 nogironlik, 1 film, 
1 oila, 1 energiya (neftgaz), 12-korxona (sanoat) yillik davriylikdagi, 1-o‘x) 
ma’lumotlarni tegishli vazirlik va idoralarning ma’muriy ma’lumotlari asosida 
shakllantirilishi, 1 ta (3,4%) statistika hisoboti (1 maktabgacha ta’lim) 
ma’lumotlar bazasiga integratsiya qilinishi hisobiga bekor qilinishi va 7 ta 
(23,3%) statistika hisobotlaridagi (1 pensiya, 1 kb (akt), 4 akt, 1 energo 
(gaz), 1 mehnat, 4 mehnat, 1 kom (shahar)) ko‘rsatkichlarning qisqartirilishi 
hisobiga soddalashtirish belgilandi.  

IV. Xalqaro hamkorlik va axborot almashinuvi 

Xalqaro tashkilotlar bilan sohani rivojlantirish, ilg‘or tajribalar  

va zamonaviy uslubiy tavsiyalarni amaliyotga joriy etish yuzasidan yaqindan 

hamkorlik hamda mamlakat ko‘rsatkichlarini xalqaro axborot bazalarida aks 

ettirish yuzasidan axborot almashinuvi aloqalari yo‘lga qo‘yildi.  

2022- yilning yanvar-dekabr oylarida xalqaro tashkilotlarning  

46 ta savolnomalari, jumladan, BMT Statistika bo‘limining 10 ta,  

BMTning Oziq-ovqat va qishloq xo‘jaligi tashkilotining 7 ta, YUNESKO 

statistika institutining 9 ta, Xalqaro Mehnat Tashkilotining 2 ta, Xalqaro 

Elektroaloqa Ittifoqining 2 ta va boshqa xalqaro tashkilotlarning 16 ta 

savolnomalari to‘ldirilib, taqdim etildi.  

Bundan tashqari, 4 ta xalqaro ma’lumotlar bazalaridagi, xususan 

XVJning kengaytirilgan Ma’lumotlarni tarqatishning umumiy tizimi doirasida, 

MDH, “COMTRADE” va “TRANSMONEE” ma’lumotlar bazalarida 

O‘zbekistonning statistika ko‘rsatkichlari o‘z vaqtida yangilandi. 

Jumladan, tovarlar savdosi bo‘yicha BMTning “COMTRADE” axborot 

bazasida 3418 ta tovar turlari bo‘yicha O‘zbekiston Respublikasi 

ma’lumotlarini har oyda yangilab borilishi ta’minlandi. 

XVJning kengaytirilgan Ma’lumotlarni tarqatishning umumiy tizimi  

(e-GDDS) doirasida 275 ta indikator bo‘yicha ma’lumotlar to‘plamlari har oyda 

muntazam yangilab borilmoqda.  

V. Mamlakat miqyosida amalga oshiriladigan yirik tadbirlar 

Aholini ro‘yxatga olish tadbirlariga tayyorgarlik ko‘rish masalalarida 

2020-yil 16-martda “Aholini ro‘yxatga olish to‘g‘risida”gi O‘zbekiston 

Respublikasi Qonuni, O‘zbekiston Respublikasi Prezidentining 2019-yil  

5- fevraldagi “O‘zbekiston Respublikasida 2022- yilda aholini ro‘yxatga 

olishni o‘tkazish konsepsiyasini tasdiqlash to‘g‘risida”gi PF-5655-son 

Farmoni va Vazirlar Mahkamasining 2020- yil 11- noyabrdagi “O‘zbekiston 

Respublikasida 2023- yilda aholini ro‘yxatga olishga tayyorgarlik ko‘rish  

va uni o‘tkazish chora-tadbirlari to‘g‘risida”gi 710-son qarori qabul qilingan. 

2022- yil yanvar-mart oylarida sinov tariqasida aholini ro‘yxatga olish 

jarayonlarida qog‘oz shaklida yig‘ilgan birlamchi ma’lumotlar Andijon, 

Toshkent va Xorazm viloyatlari hamda Toshkent shahar statistika 

boshqarmalari huzurida tashkil etilgan Birlamchi ma’lumotlarni elektron 

bazaga kiritish markazlarida shartnoma asosida ishga jalb etilgan 100 nafar 

operatorlar tomonidan Aholini ro‘yxatga olishning birlamchi ma’lumotlarini 

kiritish va qayta ishlash axborot tizimi orqali elektron bazaga to‘liq kiritilib, 

tahlil qilindi.  

Elektron ma’lumotlar bazasi asosida sinov tariqasida aholini ro‘yxatga 

olishning natijalari shakllantirildi. Aholini ro‘yxatga olish natijalari xorijiy 

davlatlar, jumladan, Belarus, Rossiya va Qozog‘iston Respublikasi 

tajribalaridan kelib chiqib, 300 dan ortiq chiquvchi jadvallardan iborat 6 ta 

jildli to‘plam ko‘rinishida shakllantirildi. Ushbu jadvallar 2023-yilda 

respublikamizning barcha hududlarida o‘tkaziladigan aholini ro‘yxatga olish 

natijalarini shakllantirishda foydalaniladi. 

Sinov jarayonlarida sinovdan o‘tkazilgan 80 ta planshet qurilmalari 

yordamida aholini ro‘yxatga olish natijalari qog‘oz usuliga nisbatan 

qulayligi, tezkorligi va iqtisodiy jihatdan samaraliroq ekanligini ko‘rsatdi. 

Sinov tariqasida aholini ro‘yxatga olish natijalaridan kelib chiqib, 

Vazirlar Mahkamasining yangi tahrirdagi “O‘zbekiston Respublikasida  

2023-yilda aholini ro‘yxatga olishga tayyorgarlik ko‘rish va uni o‘tkazish 

chora-tadbirlari to‘g‘risida”gi qarori loyihasi ishlab chiqildi.  

Mazkur qaror loyihasi 25 ta manfaatdor vazirlik va idoralar bilan 

kelishilib, jamoatchilik muhokamasidan o‘tkazildi. Qaror loyihasi bo‘yicha 

2022-yil 25-mart kuni Adliya vazirligining 3/3-0219-son huquqiy ekspertiza 

xulosasi olinib, Vazirlar Mahkamasiga kiritildi. 

O‘zbekiston Respublikasi Prezidenti Administratsiyasining 2022-yil  

4-avgustdagi 02-2061-son va Vazirlar Mahkamasining 2022-yil  

18- avgustdagi 02/55253/1-398-son topshiriqlariga asosan aholini ro‘yxatga 

olishga tayyorgarlik ko‘rish va uni o‘tkazish yuzasidan amalga oshiriladigan 

chora-tadbirlar davlat budjetidan katta xarajat talab etishi va ularni amalga 

oshirishga har tomonlama puxta tayyorgarlik ko‘rish lozimligi inobatga 

olinib, ushbu masalani kelgusida ko‘rib chiqish topshirildi. 

Aholini ro‘yxatga olishga tayyorgarlik ko‘rish yuzasidan amalga 

oshirilayotgan ishlar aholini ro‘yxatga olishning rasmiy veb-saytida 

(aholi.stat.uz) muntazam ravishda yoritib borilmoqda.  

2022-yil yanvar-dekabr oylarida aholini ro‘yxatga olish masalalari 

bo‘yicha statistika organlari tomonidan ommaviy axborot vositalarida, 

jumladan, televideniyeda 148 ta ko‘rsatuvlar va radioda 123 ta eshittirishlar 

tashkil etildi. Gazeta va jurnallarda 774 ta maqola, tezis va topiklar chop 

etildi. Shuningdek, turli rasmiy veb-saytlarda 2503 dan ortiq maqolalar, 

tezislar, e’lonlar va yangiliklar joylashtirildi. 

2022-yil 13-17-iyun kunlari Davlat statistika qo‘mitasiga Belarus 

Respublikasining Milliy statistika qo‘mitasidan aholini ro‘yxatga olish 

masalalari bo‘yicha ekspertlar tashrif buyurib, Belarus Respublikasining 

aholini ro‘yxatga olishni Internet tarmog‘i orqali va planshet qurilmalari 

yordamida o‘tkazish tajribasi to‘g‘risida batafsil tushuntirish berdi va uni 

respublikamizda amaliyotda qo‘llash yuzasidan taklif va tavsiyalar berishdi. 

2022-yil 1-iyuldan boshlab, respublikamizning barcha tuman  

va shaharlarida Ro‘yxatga olish bo‘limlari tashkil etildi. Mazkur bo‘limlarga 

ishga jalb etilgan xodimlar 2022-yil iyul oyi davomida aholini ro‘yxatga olish 

masalalari bo‘yicha maxsus dastur asosida o‘qitildi va amaliy ko‘nikmalari 

oshirildi. 

Shuningdek, respublikamizdagi barcha mahallalarning xaritalarini 

joyidagi holatga mosligini o‘rganish va aholi yashayotgan turar joylar 

hamda noturar binolar ro‘yxatini tuzib chiqish maqsadida 2022- yil avgust 

oyida respublika bo‘yicha jami 6148 nafar shaxslar registrator sifatida 

shartnoma asosida ishga jalb etildi. 

Registratorlar 2022-yil 1-3-avgust kunlari maxsus dastur asosida 

tuman va shahar ro‘yxatga olish bo‘limlari tomonidan o‘qitildi  va tanlanma 

ravishda mahallalarga olib chiqilgan holda amaliy ko‘nikmalari oshirildi. 

2022- yil 4-31-avgust kunlari registratorlar tomonidan o‘zlariga 

biriktirilgan hududlarga chiqqan holda mahalla xaritalarini joyidagi holatga 

mosligi o‘rganildi va aholi soniga aniqlik kiritgan holda uy va xonadonlar 

hamda aholi yashayotgan noturar joylar ro‘yxati shakllantirildi. 

Mazkur tadbirlar natijasida mahallalardagi raqamsiz uylar, nomsiz 

ko‘chalar, xaritaga kiritilmagan turar joylar, buzilgan uylar, yangi 

qurilayotgan turar joylar va aholi yashashi mumkin bo‘lgan noturar joylar 

aniqlandi va mahalla xaritalari yangilandi.  

Shuningdek, registratorlarga qulaylik yaratish, duch kelingan 

muammolarni tez hal qilish maqsadida Davlat statistika qo‘mitasida “Sall 

center” tashkil etildi. “Sall center”da Ro‘yxatga olish jarayonlarini tashkil 

http://www.census2022.stat.uz/

etish va o‘tkazish boshqarmasi xodimlaridan iborat ishchi guruh 

registratorlarning savollariga batafsil javob berishdi. 

Registratorlar tomonidan o‘rganish natijasida aniqlangan kamchiliklar  

2022- yil oktabr oyi davomida umumlashtirilib, elektron dasturga kiritildi  

va tahlil qilindi.  

Kartografik materiallarga tegishli o‘zgartirishlarni kiritish, xaritalarni 

yangilash va chop etishlari uchun Davlat soliq qo‘mitasi huzuridagi Kadastr 

agentligiga tahliliy ma’lumotlar taqdim etildi.  

Shuningdek, joylarda aniqlangan kamchiliklarni bartaraf etish 

yuzasidan tegishli chora ko‘rishlari uchun Qoraqalpog‘iston Respublikasi 

Vazirlar Kengashi, viloyatlar va Toshkent shahar hokimliklari huzuridagi 

aholini ro‘yxatga olishni o‘tkazishga ko‘maklashish bo‘yicha hududiy 

komissiyalarga yozma ravishda axborot kiritildi. 

2022-yil noyabr-dekabr oylarida hududiy kadastr organlari tomonidan 

hududiy statistika organlari bilan birgalikda xaritalarni yangilash ishlari 

amalga oshirildi. Respublika bo‘yicha jami 9357 ta mahallalarning xaritalari 

to‘liq yangilanib, ikki nusxadan chop etildi.  

Shundan hududlar bo‘yicha Qoraqalpog‘iston Respublikasida 424 ta, 

Andijon viloyatida 889 ta, Buxoro viloyatida 544 ta, Jizzax viloyatida  

301 ta, Qashqadaryo viloyatida 802 ta, Navoiy viloyatida 330 ta, 

Namangan viloyatida 792 ta, Samarqand viloyatida 1126 ta, Surxondaryo 

viloyatida 721 ta, Sirdaryo viloyatida 237 ta, Toshkent viloyatida 1020 ta, 

Farg‘ona viloyatida 1062 ta, Xorazm viloyatida 530 ta, Toshkent shahrida 

579 ta mahallalarning xaritalari to‘liq yangilandi. 

Birlashgan Millatlar Tashkilotining Aholishunoslik jamg‘armasi 

(UNFPA) O‘zbekistondagi vakolatxonasining ko‘magida 2022- yil  

19-23 sentabr kunlari Shveysariyaning Jeneva shahrida tashkil etilgan 

“Birlashgan Millatlar Tashkiloti Yevropa iqtisodiy komissiyasining aholini 

ro‘yxatga olish haftaligi 2022: Aholi va uy-joy fondini ro‘yxatga olish 

bo‘yicha ekspertlar guruhining yig‘ilishi”da Davlat statistika qo‘mitasidan 

mutaxassislar ishtirok etdi.  

Tadbirda qo‘mitaning Ro‘yxatga olish jarayonlarini tashkil etish  

va o‘tkazish boshqarmasi boshlig‘i O‘zbekistonda aholini ro‘yxatga olishni 

o‘tkazishga ko‘rilayotgan tayyorgarlik ishlari to‘g‘risida taqdimot qilib, tadbir 

ishtirokchilariga aholini ro‘yxatga olishga tayyorgarlik ko‘rish bo‘yicha 

bugungi kunga qadar amalga oshirilgan ishlar va kelgusida amalga 

oshirilishi lozim bo‘lgan vazifalar to‘g‘risida axborot berdi. 

Shuningdek, tadbirda ishtirokchi davlatlar o‘rtasida aholi va uy-joy 

fondini ro‘yxatga olish sohasida tajriba almashilib, mavjud muammolar  

va ularni yechimi yuzasidan muhokamalar bo‘lib o‘tdi. Tadbir so‘ngida aholi  

va uy-joy fondini ro‘yxatga olishni o‘tkazish samadorligini yanada oshirish 

yuzasidan taklif va tavsiyalar ishlab chiqildi.  

2022- yil 10-14- oktabr kunlari Birlashgan Millatlar Tashkiloti 

Aholishunoslik jamg‘armasi (UNFPA)ning O‘zbekistondagi vakolatxonasi 

ko‘magida Davlat statistika qo‘mitasiga Belarus Respublikasining Milliy 

statistika qo‘mitasidan aholini ro‘yxatga olish masalalari bo‘yicha ekspertlari 

tashrif buyurdi. 

 Tashrif davomida ekspertlar Belarus Respublikasining aholini 

ro‘yxatga olishni Internet tarmog‘i orqali va planshet qurilmalari yordamida 

o‘tkazish bo‘yicha taklif va tavsiyalar berdi. 

Barqaror rivojlanish sohasidagi milliy maqsad va vazifalarni amalga 

oshirish yo‘nalishida monitoringni yo‘lga qo‘yish masalalarida 

O‘zbekiston Respublikasi Vazirlar Mahkamasining 2022- yil  

21- fevraldagi “2030- yilgacha bo‘lgan davrda barqaror rivojlanish 

sohasidagi milliy maqsad va vazifalarni amalga oshirishni jadallashtirish 

bo‘yicha qo‘shimcha chora-tadbirlar to‘g‘risida” 83-son qarori qabul qilingan. 

Vazirlar Mahkamasining 2022- yil 21- fevraldagi  

“2030- yilgacha bo‘lgan davrda barqaror rivojlanish sohasidagi milliy 

maqsad va vazifalarni amalga oshirishni jadallashtirish bo‘yicha qo‘shimcha  

chora-tadbirlar to‘g‘risida” 83-son qarori 2-ilovasi bilan tasdiqlangan  

2022–2026 yillarda barqaror rivojlanish sohasidagi milliy maqsad  

va vazifalarga samarali erishish bo‘yicha chora-tadbirlar rejasi ijrosini 

ta’minlash maqsadida, Davlat statistika qo‘mitasi (bundan buyon matnda – 

Qo‘mita) hamda Barqaror rivojlanish maqsadlarining milliy indikatorlari 

bo‘yicha idoralararo ishchi guruhi (bundan buyon matnda – idoralararo 

ishchi guruhi) tomonidan quyidagi ishlar amalga oshirildi: 

MBRMning raqamlarda eks etuvchi jami 77 ta indikatori bo‘yicha  

2022-yildan 2030-yilgacha bo‘lgan davrlar uchun dastlabki maqsadli 

ko‘rsatkichlari shakllantirilib, 2030- yilgacha bo‘lgan davrda barqaror 

rivojlanish sohasidagi milliy maqsad va vazifalarni amalga oshirish 

bo‘yicha muvofiqlashtiruvchi kengash (bundan buyon matnda – 

Kengash)ga tasdiqlash uchun kiritildi va Kengash tomonidan tasdiqlandi 

(29.04.2022 yil 02/1-1261); 

Birlashgan Millatlar Tashkiloti Taraqqiyot dasturining O‘zbekistondagi 

vakolatxonasi mas’ullari bilan hamkorlikda, Bangkok (Tayland) shahrida 

joylashgan Osiyo va Tinch okeani iqtisodiy va ijtimoiy komissiyasi 

(ESCATO) ning SDG Tracker platformasini yuritilishiga mas’ul bo‘lgan 

xalqaro ekspertlari bilan aloqalar o‘rnatilib, videokonferensaloqa orqali 

masofaviy tarzda uchrashuvlar tashkil etildi;  

Uchrashuvlar natijalariga ko‘ra, SDG Tracker platformasida 

O‘zbekiston Respublikasi sahifasi ochildi hamda O‘zbekiston 

Respublikasining milliy barqaror rivojlanish maqsadlari indikatorlari 

yuritilishi amaliyoti joriy etildi;  

Qo‘mita tomonidan, manfaatdor vazirlik va idoralar bilan hamkorlikda 

10 ta indikator global ko‘rsatkichlar tizimida mavjud emasligini inobatga 

olgan holda Milliy BRM indikatorlari ro‘yxatidan chiqarib tashlash, 

shuningdek, BMT Statistika Komissiyasi tomonidan tavsiya etilgan BRM 

global indikatorlari tizimi asosida 35 ta Milliy BRM indikatorlarni qayta ko‘rib 

chiqish va BMT Statistika Komissiyasi tomonidan tavsiya etilgan global 

indikator matni asosida Milliy BRM indikatorlarini qabul qilish taklifi 

Kengashga kiritildi;  

Qo‘mita tomonidan umumlashtirilgan 2030- yilgacha bo‘lgan maqsadli 

ko‘rsatkichlari (77 ta indikator) Kengashning (29.04.2022 yil 02/1-1261-son) 

1-son bayoni bilan tasdiqlandi; 

- global indikatorlar ro‘yxatida mavjud bo‘lmagan Milliy BRM 

indikatorlarni tegishli tartibda chiqarib tashlandi; 

- global indikatorlar tizimidan kelib chiqqan holda Milliy BRM 

indikatorlar ro‘yxatiga (35 ta indikator) tegishli tartibda qo‘shimcha 

o‘zgartirishlar kiritildi; 

- O‘zbekiston uchun dolzarb hisoblangan Milliy BRM indikatorlar 

ro‘yxati (190 ta indikator) tasdiqlandi.  

Ma’lumot uchun: Tasdiqlangan 190 ta milliy BRM indikatorlarining 

152 tasi global BRM indikatorlari bilan to‘liq mos keladi, 28 tasi proksi 

indikator va 10 tasi milliy indikator hisoblanadi. 

5. Davlat statistika qo‘mitasi tomonidan manfaatdor vazirlik  

va idoralar bilan hamkorlikda 125 ta Milliy BRM indikatorlari bo‘yicha 

ma’lumotlar shakllantirilib Milliy BRM veb-sayti (www.nsdg.stat.uz)ga 

joylashtirildi.  

6. Davlat statistika qo‘mitasi tomonidan O‘zbekiston Respublikasida 

Milliy barqaror rivojlanish maqsadlariga erishish bo‘yicha yillik statistik 

to‘plami o‘zbek, rus va ingliz tillarida 2019- yildan boshlab har yili nashr 

etilib vazirlik va idoralar hamda O‘zbekiston Respublikasida faoliyat 

yuritayotgan xalqaro tashkilotlarga taqdim etib borilmoqda. 

2024- yilda qishloq xo‘jaligida ro‘yxatdan o‘tkazish tadbirlarini tashkil 

etish masalalarida 

O‘zbekiston Respublikasi Prezidentining 2020-yil 2-martdagi  

“2017-2021- yillarda O‘zbekiston Respublikasini rivojlantirishning beshta 

http://www.nsdg.stat.uz)га

ustuvor yo‘nalishi bo‘yicha Harakatlar strategiyasini “Ilm, ma’rifat va raqamli 

iqtisodiyotni rivojlantirish yili”da amalga oshirishga oid davlat dasturi 

to‘g‘risida”gi PF-5953-son Farmonining 82-bandida nazarda tutilgan. 

Vazirlar Mahkamasining 2021- yil 26- fevraldagi  

“Qishloq xo‘jaligi sohasida statistik ma’lumotlar bazasini kengaytirish  

va takomillashtirish chora-tadbirlar to‘g‘risida” 104-son hamda 2022-yil  

19 apreldagi “O‘zbekiston Respublikasida sinov tariqasida qishloq xo‘jaligi 

sohasida ro‘yxatdan o‘tkazish ishlariga tayyorgarlik ko‘rish va ularni amalga 

oshirish chora-tadbirlari to‘g‘risida” 197-son qarorlari tasdiqlandi.  

Davlat statistika qo‘mitasining 2022-yil 15-fevraldagi “Qishloq xo‘jaligi 

sohasida ro‘yxatdan o‘tkazish tadbirining asosiy identifikatori sifatida 

ishlatiladigan shior va ramz tasdiqlash to‘g‘risida”gi 8-son qarori qabul 

qilindi.  

Mazkur qarorga asosan ro‘yxatdan o‘tkazish tadbiri shiori va ramz 

(logotip)ni ishlab chiqish bo‘yicha tanlov e’lon qilindi.  

Tanlovda jami 46 ta loyiha tashabbuskorlari ishtirok etdi. Tanlov 

yakuni bo‘yicha eng yaxshi loyiha tashabbuskori, qishloq xo‘jaligi sohasida 

ro‘yxatdan o‘tkazish tadbiri ramzini va shiorini ishlab chiqqanlar g‘olib deb 

topildi va qimmatbaho sovg‘a bilan taqdirlandi. 

O‘zbekiston Respublikasida qishloq xo‘jaligi sohasida ro‘yxatdan 

o‘tkazish ilk marta amalga oshirilayotganligini hisobga olib, Davlat statistika 

qo‘mitasiga xalqaro tashkilotlarning ayrim yo‘nalishlarda, jumladan, xalqaro 

ekspert jalb qilish, ilmiy-amaliy seminarlar, konferensiyalar va davra 

suhbatlarini tashkil etish, shuningdek, axborot tushuntirish ishlarini tashkil 

etishda ko‘maklashish hamda xodimlarni malakasini oshirish maqsadida 

xorijiy davlatlarga xizmat safarlarini tashkil qilish kabi masalalarda yordam 

ko‘rsatilishi yuzasidan, O‘zbekiston Respublikasi Tashqi Ishlar vazirligi 

orqali Birlashgan Millatlar Tashkilotining Oziq-ovqat va qishloq xo‘jaligi 

tashkiloti (FAO)ning O‘zbekistondagi vakolatxonasiga qo‘mitaning 2022-yil 

1-martdagi murojaat xati yuborildi. Mazkur murojaat xatiga asosan 

O‘zbekiston Respublikasida sinov tariqasida qishloq xo‘jaligi sohasida 

ro‘yxatdan o‘tkazishni tashkil etish o‘tkazishga ko‘maklashish maqsadida 

BMT FAO tomonidan xalqaro ekspert BMT FAOning Yevropa  

va Markaziy Osiyo bo‘yicha mintaqaviy bo‘limi statistika bo‘yicha 

mutaxassisi jalb qilindi va 2022-yil davomida O‘zbekistonga 3 marta 

tashrifini amalga oshirdi.  

Birinchi tashrif doirasida sinov tariqasida qishloq xo‘jaligi sohasida 

ro‘yxatdan o‘tkazish ishlariga tayyorgarlik ko‘rish jarayoni, so‘rovnoma 

shakllari, ro‘yxatdan o‘tkazish ishlariga jalb qilingan shaxslarni o‘qitish, 

kartografik materiallarni tayyorlash jarayonlari bilan tanishib o‘z fikr  

va mulohazalarini bildirdi.  

Ikkinchi tashrif doirasida sinov tariqasida qishloq xo‘jaligi sohasida 

ro‘yxatdan o‘tkazish jarayonida bevosita ishtirok etib o‘z fikr  

va mulohazalarini bildirdi.  

Uchinchi tashrif doirasida qishloq xo‘jaligi sohasida ro‘yxatdan 

o‘tkazishda manfaatdor vazirlik va idoralar ishtirokida ro‘yxatdan 

o‘tkazishning dolzarbligi va afzalliklari mavzusiga bag‘ishlangan davra 

suhbatida va ro‘yxatdan o‘tkazish so‘rovnomasini ishlab chiqish jarayonida 

ishtirok etib o‘z fikr va mulohazalarini bildirdi. 

Sinov tariqasida qishloq xo‘jaligi sohasida ro‘yxatdan o‘tkazish 

ishlariga jalb etiladigan xodimlar hamda ro‘yxatdan o‘tkazish uchun 

ajratilgan bino va inshootlar xavfsizligini ta’minlash yuzasidan Davlat 

statistika qo‘mitasi tomonidan 2022-yil 22-iyunda O‘zbekiston Respublikasi 

Ichki ishlar vazirligiga hamda O‘zbekiston Respublikasi Milliy gvardiyasiga 

01/3-11-16/2-105-son murojaatlari yuborildi. 

2022-yilda sinov tariqasida qishloq xo‘jaligi sohasida ro‘yxatdan 

o‘tkazish ishlariga tayyorgarlik ko‘rish va ularni amalga oshirish bilan bog‘liq 

chora-tadbirlar belgilangan muddatlarda va sifatli bajarilishini ta’minlash 

yuzasidan Davlat statistika qo‘mitasi tomonidan 2022-yil 30-iyunda 

Samarqand viloyati hokimligiga 01/1-11-16/2-110-son va Toshkent viloyati 

hokimligiga 01/1-11-16/2-111-son murojaatlari yuborildi.  

Shuningdek, qishloq xo‘jaligi sohasida ro‘yxatdan o‘tkazishni tashkil 

etish bo‘yicha Davlat statistika qo‘mitasining bir qator me’yoriy hujjatlari 

ishlab chiqildi va tasdiqlandi. 

Jumladan: 

Tuman sinov tariqasida ro‘yxatdan o‘tkazish bo‘limini tashkil etish 

bo‘yicha 25-son buyrug‘i; 

“O‘zbekiston Respublikasida sinov tariqasida qishloq xo‘jaligi 

sohasida ro‘yxatdan o‘tkazish so‘rovnomalarini to‘ldirish bo‘yicha tartibni 

tasdiqlash to‘g‘risida”gi 14-son qarori; 

“O‘zbekiston Respublikasida 2022-yilda sinov tariqasida qishloq 

xo‘jaligi sohasida ro‘yxatdan o‘tkazish ishlariga tayyorgarlik ko‘rish va ularni 

amalga oshirishda vaqtinchalik jalb etiladigan shaxslarni o‘qitishni tashkil 

etish va o‘qitish bo‘yicha tartibni tasdiqlash to‘g‘risidagi” 15-son qarori; 

“O‘zbekiston Respublikasida sinov tariqasida qishloq xo‘jaligi 

sohasida ro‘yxatdan o‘tkazish ishlariga tayyorgarlik ko‘rish va ularni amalga 

oshirishda uy-joy va xo‘jalik yurituvchi subektlari hamda ulardagi ro‘yxatdan 

o‘tkazish obektlarini xatlovdan o‘tkazish bo‘yicha tartibni tasdiqlash 

to‘g‘risida”gi 16-son qarori; 

“O‘zbekiston Respublikasida 2022-yilda sinov tariqasida qishloq 

xo‘jaligi sohasida ro‘yxatdan o‘tkazishga tayyorgarlik ko‘rish va ularni 

amalga oshirish ishlariga vaqtinchalik jalb etiladigan shaxslarning o‘qishi, 

ishlashi va hujjatlarni saqlashi uchun binolar ajratish bo‘yicha Qo‘llanmani 

tasdiqlash haqida”gi 17-son qarori; 

“O‘zbekiston Respublikasida 2024-yilda qishloq xo‘jaligi sohasida 

ro‘yxatdan o‘tkazish ishlariga vaqtinchalik jalb etiladigan xodimlar uchun 

maxsus guvohnomani tayyorlash, berish, almashtirish, hisobga olish, 

saqlash, guvohnomadan foydalanish, uni qaytarib olish hamda yo‘q qilish 

tartibi bo‘yicha Nizomni tasdiqlash to‘g‘risida”gi 19-son qarori;  

“O‘zbekiston Respublikasida 2022-yilda sinov tariqasida qishloq 

xo‘jaligi sohasida ro‘yxatdan o‘tkazish tashkiliy rejasini tuzish bo‘yicha 

Yo‘riqnomani tasdiqlash to‘g‘risida”gi 27-son qarori; 

“O‘zbekiston Respublikasida 2022-yilda sinov tariqasida qishloq 

xo‘jaligi sohasida ro‘yxatdan o‘tkazishga oid hujjatlar va boshqa moddiy 

ashyolarni yetkazib berish hamda yig‘ib olish bo‘yicha Tartib”ni tasdiqlash  

to‘g‘risida”gi qarorlari tasdiqlandi.  

Shuningdek, yuqorida keltirib o‘tilgan me’yoriy hujjatlar asosida 

quyidagi ishlar amalga oshirildi. 

Jumladan: 

Sinov tariqasida qishloq xo‘jaligi sohasida ro‘yxatdan o‘tkazish 

amalga oshiriladigan hududlar ya’ni Samarqand viloyatining Jomboy 

hamda Toshkent viloyatining Parkent tumanlari tanlab olindi. Mazkur 

tumanlarda tuman sinov tariqasida ro‘yxatdan o‘tkazish bo‘limlari tashkil 

etildi.  

Sinov tariqasida ro‘yxatdan o‘tkazish ishlarining birlamchi 

ma’lumotlarini kiritish va qayta ishlash bo‘yicha maxsus dasturiy ta’minot 

ishlab chiqildi. 

Sinov tariqasida ro‘yxatdan o‘tkazish so‘rovnoma shakllari dasturiy 

ta’minotga muvofiqlashtirildi. So‘rovnoma ma’lumotlarini to‘g‘ri  

va sifatli shakllantirish maqsadida dasturiy ta’minotga mantiqiy nazorat 

ishlab chiqildi. 

Qishloq xo‘jaligi sohasida ro‘yxatdan o‘tkazishning targ‘ibot  

va tashviqot ishlari borasida quyidagi ishlar amalga oshirildi.  

Hususan, 2022-yilning 11-may kuni Toshkent shahridagi Milliy 

matbuot markazida “Qishloq xo‘jaligini ro‘yxatga olish tadbirlariga 

tayyorgarlik jarayonlari” mavzusida matbuot anjumani bo‘lib o‘tdi.  

Matbuot anjumanida, Davlat statistika qo‘mitasi Raisi, Kadrlar 

malakasini oshirish va statistik tadqiqotlar instituti rahbariyati, qo‘mita 

markaziy apparati tarmoq boshqarmalari boshliqlari hamda ommaviy 

axborot vositalari xodimlari, jurnalistlar va blogerlar ishtirok etishdi. Matbuot 

anjumani UzReport telekanali, O‘zbekiston 24 radiokanali va qo‘mita rasmiy 

sayti va ijtimoiy tarmoqlar orqali yoritildi.  

Shuningdek, 2022-yilning 20-may kuni Samarqand viloyati Jomboy 

tumani hokimligida “Jomboy tumanida sinov tariqasida qishloq xo‘jaligini 

ro‘yxatga olish tadbiri o‘tkaziladi” mavzusida seminar tashkil etildi. 

Seminarda Davlat statistika qo‘mitasi, viloyat statistika boshqarmasi 

mutaxassislari, tuman hokimi va hokim o‘rinbosarlari, sektor rahbarlari, 

mahalla fuqarolari yig‘ini raislari ishtirok etishdi. Seminar Samarqand 

viloyati teleradiokompaniyasi va boshqarma rasmiy sayti orqali yoritildi.  

2022-yilning 1-avgust kuni qishloq xo‘jaligi sohasida ro‘yxatdan 

o‘tkazish jarayonlari to‘g‘risida lavha tayyorlanib O‘zbekiston 24 telekanali 

orqali efirga uzatildi. 

2022-yilning 1- avgust kuni Samarqand viloyati Jomboy tumanida 

qishloq xo‘jaligi sohasida ro‘yxatdan o‘tkazish jarayonlari to‘g‘risida lavha 

tayyorlanib Samarqand MTRK telekanali orqali efirga uzatildi. 

2022-yilning 7-avgust kuni Qishloq xo‘jaligi sohasida ro‘yxatdan 

o‘tkazishning maqsad va vazifalarini mavzusida studiya 24 ko‘rsatuvida 

Qishloq xo‘jaligi va ekologiya statistikasi boshqarmasi ishtirokida ko‘rsatuv 

efirga uzatildi. 

2022-yilning 25-avgust kuni Tojikiston statistika agentligi vakillari 

O‘zbekiston qishloq xo‘jaligi sohasida ro‘yxatdan tajribasini o‘rganishmoqda 

mavzusida lavha tayyorlanib O‘zbekiston 24 hamda Renesan  

TV telekanallari orqali efirga uzatildi. 

2022-yilning 29-avgust kuni Qishloq xo‘jaligi sohasida sinov 

tariqasida ro‘yxatdan o‘tkazish mavzusida lavha tayyorlanib O‘zbekiston 24 

telekanali orqali efirga uzatildi. 

2022-yilning 1-31- avgust kunlari Samarqand viloyatining Jomboy  

va Toshkent viloyatining Parkent tumanlarida sinov tariqasida qishloq 

xo‘jaligi sohasida ro‘yxatdan o‘tkazish ishlari amalga oshirildi. 

Mazkur tadbirga jami 396 nafar shaxs fuqarolik huquqiy tusdagi 

shartnoma asosida vaqtinchalik ishga jalb etildi.  

Sinov tariqasida qishloq xo‘jaligi sohasida ro‘yxatdan o‘tkazish uchun 

80 mingdan ortiq obyekt qamrab olindi.   

 


